
Ay seede ci jamonoy niaareelu xeex bi wér adduna, niniuko dundee ci Senegaal ak naxar bi niu si amee

Laaj yi Saholy Letellier mooko bind
Waxtaan bi Aly YATTABARRY mooko amal.................

Bis bi ak finiu ko doon defee : du 17 au 18 avril 2020 a Sinthiang Koundara

I-Kiniu dalal mooy kan

- Turam ak santam :

- Att biak dékk bi mu juddoo :

- Niaata att laamoon en 1939 :

- Am njangam:

- Lan mooy ligéeyam

- Lan la ay waajuram daan ligéey (ci jomono jooju) :
- Fan la dékkoon : ci all wala ci taax

llI- Niniu doon dundee ci Senegaal jamonoy xeex bi

1 xibaaru xeex bi :

- naka nga yégee xeex bi ?

ci ay nit yu neew

- naka ngeen ko dundee yaw wala ndiaboot gi ?
dundu na gnu ko ci tiis, jaxx ak jaaxle

2 niniu doon dundee bis bu nekk jamonoy xeex bi :

-ndax ni ngeen doon dundee soppeeku na ?

Waaw dundu gi soppeekuna bu baax ndaxte ginaaw bi tirailleurs sénégalais yi demee, kér yu bari
diankonte naniu ak jafe-jafe am luniu dundee. Li waral loolu nak moodi ne goor gni, waroon bay ngir
dundal seen ndiaboot daniu fi bayyi tool yi nguir jappale France mi nekoon ci nooteelu Allemagne.
-naka ngeen doon dundee ? Lan ngeen doon lekk ? ndax dundu bi doyoon na ?

Dundu gi jafe woon na lool ndaxte daniu tiitoon, daal di jaaxlé. Ceebu jén laniu daan lekk wala cere te
daawul doy sax. Yénn saaye tamit niniu ko daan toggee du jaar yoon.

- Xeex bi ndax amoon na ay jeexit ci seen ligéey wala ci ligéeyu seen waajur vyi ?

Rawatina sugnu waajur yi nak ndax gnoom kat ndjiit yi fi nekaloon France ci ndimalu sugnu ndijiti
Afrique yi daniu leen jaay doole génne leen réew mi. Loolu moo waraloon sugnu yéngatu yépp daal di
taxaw.

- Bixeex bi tambulee seen ndax seen jéflante ak francais yi amna soppeeku ?

Sugnu jéflante dafa wey di mel nimu miloon. Tubaap yi seen ndiarigne rek mooleen soxal bu ndiék
dagnu daan tann gnu am doole gni. Leegi nak immigration choisie lagnuy wax manaam tukki ngir sa



coobare. Dagnu melni ku nékk ci jamonoy nooteel ba léegi doonte gnu ngi seetlu ak xellu ci ndaw yiy
ngagni linuy tuddee néocolonialisme

3 wax ci xeex bi ak nici Senegaal japee :

- ndax dangeen daan waxtaane xeex bi saa su nekk ?

waaw jamonoy ndiaxare la woon, rax ci dolli limu gnaawteef yi tamit dafa yokku woon ci li nébu ak lu
feegn.

- Xale yi daan nagnu leen wax ci xeex bi ci barabu jang kaay yi ?

Xale bu nekk amna lu mu xam ci gnaareelu xeex bi wér adunna ndaw dagnu ko boole ci lighu wara jang
ciatmi

- Loo xam cini Senegaal dugalee loxoom ci xeex bi ?

Def na ci lu am manaa ak tirailleurs yi. Rax ci dolli moo nekkoon capitaalu AOF, fi Iépp daan bayyikoo
jém tugél. Segam dafa nekkoon xeex bu wér adduna bi, ci wallu Afrique sowu jant, armée bu Senegaal
moo doon saytu kaaraange dékk yu mag yi ak barab yignuy amalantee.

- Xam nga ay Senegalais yu faroon ci armée bu France ? Loo xam ci gnoom ? Naka lagnu fa demee ?

Senegaale yu bari dagnu joxe seen xol ak seen ruu armée francaise ci misaal sama xarit sama rakk Omar
Jallo bu Guinée Conakry mi nga xamne dundu naniu man ak moom lu métti ci jotaayu xare yi. Lima
mana seede ci nioom mooy seen diambaar ak dogu , seen xadar ak nekk ci kanam. Naka man, tirailleurs
yi dagnu dem ci ludul seen coobare, xanaa kay déggal recruteurs africains yi doon ligéey ci turu France

llI- Niniu doon dundee xeex bi a distance : xibaaru France ak niniu gisee France

1- Naka lagnu daan dundee jamono jooju ci Senegaal ?

- Bixeex bi tambulee : senegalaale yi seen xel jaxasoowoon na lool. Kér yi nga xamne seen doom yi
dagnu nekk France daniu doon xalaat funiu toll ndax faatu naniu wala deet

- Occupation bi : dundu bu métti lool, seetlul rek ni kinga xamne moo nekoon yaakaaru Afrique bépp
léegi Allemagne mooko not. Loolu nak bayyiwul kénn. Gnénn gni daniu jappoon ne militaires
senegaale yeppay faatu ; waye xel dalna bi nga xameene tirailleurs yi nioo xéttali France

- Fippu bi : fippu bi amoul woon doole ndax Senegaale yi amugnuwoon ay jumtukaay nguir jambarloo
ak noon bi. Li ci dolleeku moodine militaires yi waajalugnu leen ci loolu

- Génnuk réew mi : ndiaboot yi dagnu tas ndax xale yi doon xeex dagnu leen téxxale ak seeni waa kér

2- Lu nekkoon jumtukaay yi ngir mana géstu fu xibaar tollu ?

- Daan ngeen xam fu xew-xew vyi tollu saasu nekk ?

Taxul mu deme noonu waaye li épp ci radio yi lako askan wi daan teewloo

- Lan moo nekkoon xew-xew bi géna am solo ci sa gis-gis ? Ban la ak lu tax ?

Waawaaw, wooté bi général De Gaule défoon ci le 18 juin 1940. Wooté bi daf gnu dolliwaat jom ngir
niu mana xeex ak noon bi.

3- Loo xam ci Senegaale yi bokkoon si armée francaise ba ?

- Naka la ndiaboot gi daan dundee seen doom yi dem bitim réew ?

Jamonoy mbekte rek la woon ndax dagnu waroon fés si xeex ngir dimbali sugnu mbokk Francais vyi
waaye ci baneen wall gi aw tiis la ndaxte faw mu am gnu ci gnak seen bakan. Loo sax mooleen génoona
tiit loo.

- Naka la kér yi daan amee ay xibaar ci seen doom yi dem ? li €pp xanaa ci bataaxal la ?

Waaw ci bataaxal la kay



4- Ndax xeex bi soppi na ningeen daan xoolee France ? waxal lu tax ?

- Bét bingeen ko daan xoolee lu jiitu xeex bi : dagnu jappon ne nit ku weex moo féete kaw ku niuul

- Bét bingeen ko daan xoolee ci biir xeex bi : danioo xeep France ndax ci ay xarnu yu bari nit yu weex
yignu japewoon ay jambaar dagnu doon daw bi xeex bi tangee

- Bét bingeen ko daan xoolee ginnaaw xeex bi : amoon nagnu mbekté, waaye nak nit gnu niuul gni
xam naniu ne fign tegoon nit gnu weex gni agguniu fa. Mbir mu am solo nak moodi ne Francais yi
dagnu délloo ndiukél nit gnu gnuul yi ci seen taxawaay. Waaye far-farloo manula gnakk, ci misaal
rek le massacre du camp de Thiaroye bi nga xamne Senegaal dootu ko fatte.

IV- Bi xeex bi jeexee

1 Xibaaru biy yégle ni xeex bi jeex na
- Naka ngeen yégee ni xeex bi jeexna ?
Ci gnénn nit gni lanuko yégée ndax danioo tambaliwaat di dundu ci mbekte ak jammu
- Mas nga teewe bis bugnuy magal la Libération ca France?

Loolu nak moom déedéet

2 Ndax xam nga ay nit niu gnibbisi si xeex bi ?
- Nit niooniu say xarit laniu, say mbokk wala danga leen xam rek ?
Waaw am naa si ay xarit ku melni Abduraxmaan Ba minga xamne nioo bokk dékk ak sunu yénn mbokk
Ivoiriens, Burkinabais, Maliens ak Guinéens yoo xamne xamoon naaleen
- Naka lagnu nékkaatee ay civile ?
Seen déllusiwaat jafe woon na lool ndax danioo desewoona déggoo ak askan wi. Li waral loolu nak
moodi ne seen jikkoy militaire yi dafa leena bayyeegul woon.
- Yan nioo nékkoon jeexit yi ci seen yaram wala seen xel ?
Ci seen yaram, am naci nioo xamne daniu am laago. Amna ci gnoo xamne dagnu dof ndax seen xel jugul
ci tar-tar yi niu doon dundu foofu

3 Ndax xeex bi jurul ay yaakaar ?

- Am yaakaar ci indépendance : ndax Africain dagnu japp ni ginaaw Libération de la France lénn rek
lignu leen mana fayee te moodi jox leen indépendance.

- Am yeene bokk ci gniy defar réew mi : tirailleurs yi jappale nagnu see réew yi ci wallu taggat
militaires yi

- Ak yeneen : ci niaareelu xeex bi wér adduna, tirailleurs yi daniu ci demee xadar ak yéeney xettali
waa France. Waaye amugnu lugnu leen di fayee ludul faagaagal leen nioom niepp ca camp Thiaroye
ta seen alal rek lagn doon laajte

Amuloo loo si bégga dolli ?

Boo xoolee ni anciens combattants yi taxawee ba France mucc ci Allemagne, waaye tamit coono yi seen
mbokk yi dacc ci biir xeex bi ; jotna France delloo gnu ndiukkal namu géna waree te bayyi
néocolonialisme bi



